Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Juan Luis Sánchez de Muniáin Lacasia jaunak egindako galderaren erantzuna, Foru Diputazioak emana, Alkerdiko kobazuloari buruzkoa. Galdera argitaratu zen 2015eko urriaren 23ko 21. Nafarroako Parlamentuko Aldizkari Ofizialean.

Iruñean, 2015eko azaroaren 13an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Juan Luis Sánchez de Muniáin jaunak idatziz erantzuteko galdera egin du, jakin nahi baitu zertan diren interes kulturaleko ondasun gisa deklaratuta dagoen Alkerdiko kobazuloaren babesa dela-eta egiten ari diren zuzemenak eta hartuko diren erabakiak (9-15/PES-00103). Hauxe da horri buruzko informazioa:

Nafarroako Gobernuak, 2015eko abuztuaren 12an egindako bilkuran, honako hau erabaki zuen:

Adieraztea lantalde bat eratzeko interesa duela, Urdazubiko “Alkerdi” harrobiaren ustiaketa-espedientean ukitutako alde guztiekin, ahal den epe laburrenean konponbiderik onena bilatzeko, horretarako oinarritzat hartuta legearen betetze zorrotza ez ezik, ukitutako interesak ahal den guztian asetzea ere.

Lantaldea abuztuaren 24an bldu zen. Ondokoak bertaratu ziren:

– Manuel Ayerdi (Lehendakariorde eta Garapen Ekonomikorako kontseilaria)

– Izaskun Goñi (Garapen Ekonomikorako Departamentuko kabineteburua)

– Iñaki Morcillo (Industria, Energia eta Berrikuntzako zuzendari nagusia)

– Jesús Lasa (Energiaren, Meategien eta Industria Segurtasunaren Zerbitzuko burua) 

– Fernando Pérez (Kulturako zuzendari nagusia)

– Jesús J. Ascunce (Ondare Historikoaren Zerbitzuko burua)

– Santiago Villares eta txomin Iribarren (Urdazubiko Udaleko alkatea eta alkateordea)

– Patxi Iriarte eta Maxu Fagoaga (SOS Alkerdiren ordezkari gisa)

– Jorge M. Pérez de Heredia, Manuel Piquer eta Juan José Moraga (“Mármoles del Baztán” enpresaren ordezkari gisa)

– Francisco Javier Varela eta Iñigo Imaz (“Urdazubi Elgarrekin” elkarteko ordezkari gisa)

– Óscar Kaion eta Koldo Sáez (LAB sindikatuaren ordezkari gisa)

– José Ignacio Irigoien eta Pedro J. Gracenea (langileen ordezkari gisa)

– Laura Larraya (idazkari gisa)

Bilera horretan, non alde guztiek beren jarrera azaldu baitzuten, bigarren bilera bat iragarri zen, non berariaz aztertuko baitzen espedientearen izapidetze administratiboa. Hortaz, bigarren bilera irailaren 1ean egin zen.

Lantaldearen lana oraindik ere amaitu ez denez, ez da behin betiko erabakirik hartu gaiari buruz. Agerikoa den bezala, erabaki horietan lantalde horren ekarpenak hartuko dira kontuan.

Bere aldetik, Kultura Zuzendaritza Nagusiak kultur ondasunen ezagutza hobetzeko eta haiek babesteko egin beharreko lanei berrekin die.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2015eko azaroaren 13an

Kultura, Kirol eta Gazteriako kontseilaria Ana Herrera Isasi

